Задания к районной олимпиаде по татарскому языку

Татар теле буенча район олимпиадасы биремнәре

(8-9нчы сыйныфлар)

1. Укытучылар көне белән укытучыңа тәбрикләү яз (4-5 җөмлә).

2. Җөмләләрдәге сүзләрнең кушымчаларын язып бетер.

1) Без... җирләребез... бер...кешеләр моннан миллион ел чамасы элек килеп утырган... .
2) Бүген... көн...Татарстан – икътисади, фәнни һәм мәдәни үзәк.

3) Казан... Салих Сәйдәшев...багышлан... музей бар.

4) Татарстан... чит... яшәүче милләттәшләребез күңелләрен... үз төбәкләрендәге моңнар...саклый... .

5) Олы кеше китап... җаны... азык эзли.

6) Татарстан... ел саен Федор Шаляпин исемендәге халыкара опера фестивал... үткәрел... .

7) Китап халыклар белән халыклар... таныштыра, чорлар арасын... күпер сала.

8) Кытай... бер... китаплар... бамбук пластинкалар...язганнар.

9) Яңа Кырлай авыл... бөек татар шагыйр... Габдулла Тукай яшә... .  

10) Әдәбият һәм фән өлкә... , сәнгать... ирешкән уңышлар... белән
дөньякүләм таныл... татарлар аз түгел.

11) Татарстан көнчыгыш илләр... белән дә, көнбатыш илләр... белән дә мөнәсәбәтләр... ныгыта.

12) Китап... халкыбыз... буын... буынга җырланып килгән егермеләп җыр... тупланган.

3. Калын хәрефләр белән бирелгән сүзләргә сораулар куегыз.

1) Табиб игътибарлы булырга, авыруның серен саклый белергә тиеш.
2) Табиб һөнәре – игелекле һөнәр.

3) Табиблар һәрнәрсә белән кызыксынып торалар, белемнәрен арттыралар.
4) Табиблар ярдәм итәргә һәрвакыт әзер була.

5) Табибның эше – авыруларның хәлен җиңеләйтү һәм үлемнән алып калу.
4. Татарчага тәрҗемә ит.

1) Мы знаем пословицу: волка ноги кормят.

2) Ноги кормят всех зверей.

3) Зверя кормят ноги, поэтому он бегает.

4) Птицу кормят крылья, поэтому она летает.

5) Рыбу кормят плавники, поэтому она плавает.

6) Не побегаешь – не поешь.

7) Не поплаваешь – не поешь.

8) Не полетаешь – не поешь.

5. Русчага тәрҗемә ит.

     Мин китапханәдә еш булам, чөнки татар, рус һәм чит ил язучыларының әсәрләрен укырга яратам. Миңа детективлар ошый, ә дустым шигърият белән кызыксына. Китапханәдә һәрвакыт кеше күп була. Яхшы уку өчен, безгә мәгълүматлы булырга кирәк, шуңа күрә мин китапханәгә еш йөрим. Белемле кеше һәрчак җәмгыятькә кирәк.

6. Җөмләләрдә тыныш билгеләрен куегыз.

1) Эше барның ашы бар.

2) Йөз сум акчаң булганчы йөз дустың булсын.

3) Көзге көн ул бала кебек әле көлә әле елый.

7. Җөмләләрнең баш кисәкләре астына сызыгыз.

1) Минем әти авылда туган.
2) Бабай белән әби авылда тора.

3) Әни лагерьга да җибәрмәде.

4) Алар безне ел саен кунакка чакыралар.

5) Җәйне без менә шулай күңелле итеп үткәрәбез.

6) Әти башын сузып безгә карады да ишекне кире япты.

7) Без аның белән бергә түгәрәкләргә йөрибез, бергә дәрес әзерлибез, бергә Шамил абый янына барабыз.

8) Мин мондый җирләр турында күпме хыялландым, инде теләгемә ирештем.

9) Без машинадан төштек, капканы ачтык.

10) Бөтен кул-аякларым сызлый, үтереп-үтереп йокым килә иде.

11) Мин тиз генә борылдым да кире йөгердем.

12) Үзем дә сизми калдым, Әхмәдинең кулын алдым да булдыра алган хәтле каты итеп кыстым, Әхмәди дә бөтен көче белән кысты.

8. Буш вакытыңны ничек үткәргәнең турында кечкенә инша яз (8-10 җөмлә).

ҖАВАПЛАР (ОТВЕТЫ)
(8-9нчы сыйныфлар)

1. Тәбрикләү (4-5 җөмлә, һәрбер дөрес язылган җөмлә өчен – 2 балл).
Мисал өчен текст:  Хөрмәтле ... ! Сезне укытучылар көне белән тәбрик итәм. Сезгә сәламәтлек, уңышлар телим. Мин Сезне бик хөрмәт итәм. Сез миңа үрнәк булып торасыз.

Ихтирам белән, ... .

2. Җөмләләрдәге сүзләрнең кушымчаларын язып бетерергә.

1) Безнең җирләребезгә беренче кешеләр моннан миллион ел чамасы элек килеп утырганнар. (4 балл).

2) Бүгенге көндә Татарстан – икътисади, фәнни һәм мәдәни үзәк. (2 б.)

3) Казанда Салих Сәйдәшевка багышланган музей бар. (3 б.)

4) Татарстаннан читтә яшәүче милләттәшләребез күңелләрендә үз төбәкләрендәге моңнарны саклыйлар. (5 б.)

5) Олы кеше китаптан җанына азык эзли. (2 б.)

6) Татарстанда ел саен Федор Шаляпин исемендәге халыкара опера фестивале үткәрелә. (3 б.)

7) Китап халыклар белән халыкларны таныштыра, чорлар арасында күпер сала. (2 б.)

8) Кытайда беренче китапларны бамбук пластинкаларга язганнар. (4 б.)

9) Яңа Кырлай авылында бөек татар шагыйре Габдулла Тукай яшәгән. (3 б.)

10) Әдәбият һәм фән өлкәсендә, сәнгатьтә ирешкән уңышлары белән дөньякүләм танылган татарлар аз түгел. (4 б.)

11) Татарстан көнчыгыш илләре белән дә, көнбатыш илләре белән дә мөнәсәбәтләрен ныгыта. (3 б.)

12) Китапка халкыбызның буыннан буынга җырланып килгән егермеләп җыры тупланган. (4 б.) 

3. Калын хәрефләр белән бирелгән сүзләргә сораулар куегыз.

1) Кем? (2 б.)

2) Нинди? (2 б.)

3) Нишлиләр? (3 б.)

4) Нишләргә? (3 б.)

5) Кемнәрнең? (2 б.)

4. Татарчага тәрҗемә ит.

1) Без бүрене аяклары ашата, дигән мәкальне беләбез. (3 б.)

2) Аяклар барлык җәнлекләрне дә ашата. (2 б.)

3) Җәнлекне аяклары ашата, шуңа күрә ул йөгерә. (2 б.)

4) Кошларны канатлары ашата, шуңа күрә ул оча. (2 б.)

5) Балыкны йөзгечләре ашата, шуңа күрә ул йөзә. (3 б.)

6) Йөгермәсәң – ашамыйсың. (2 б.)

7) Йөзмәсәң – ашамыйсың. (2 б.)

8) Очмасаң – ашамыйсың. (2 б.)

5. Русчага тәрҗемә ит.
1) Я часто бываю в библиотеке, потому что люблю читать произведения татарских, русских и зарубежных писателей. (1 б.)

2) Мне нравятся детективы, а мой друг интересуется поэзией. (1 б.)

3) В библиотеке всегда бывает много людей. (1 б.)

4) Чтобы хорошо учиться, нам надо быть информированными, поэтому я часто хожу в библиотеку. (2 б.)

5) Образованный человек всегда нужен обществу. (2 б.)

6. Җөмләләрдә тыныш билгеләрен куегыз.
1) Эше барның ашы бар. (3 б.)

2) Йөз сум акчаң булганчы, йөз дустың булсын. (3 б.)

3) Көзге көн ул бала кебек - әле көлә, әле елый. (4 б.)

7. Җөмләләрнең баш кисәкләре астына сызыгыз.

1) Минем әти авылда туган. (2 б.)

2) Бабай белән әби авылда тора. (2 б.)

3) Әни лагерьга да җибәрмәде. (2 б.)

4) Алар безне ел саен кунакка чакыралар. (2 б.)

5) Җәйне без менә шулай күңелле итеп үткәрәбез. (4 б.)

6) Әти башын сузып безгә карады да ишекне кире япты. (4 б.)

7) Без аның белән бергә түгәрәкләргә йөрибез, бергә дәрес әзерлибез, бергә Шамил абый янына барабыз. (2 б.)

8) Мин мондый җирләр турында күпме хыялландым, инде теләгемә ирештем. (2 б.)

9) Без машинадан төштек, капканы ачтык. (2 б.)

10) Бөтен кул-аякларым сызлый, үтереп-үтереп йокым килә иде. (8 б.)

11) Мин тиз генә борылдым да кире йөгердем. (8 б.)

12) Үзем дә сизми калдым, Әхмәдинең кулын алдым да булдыра алган хәтле каты итеп кыстым, Әхмәди  дә бөтен көче белән кысты. (8 б.)   
     8. Буш вакытны ничек үткәрү турында кечкенә инша. (Макс. – 20 балл).     
Задания к районной олимпиаде по татарской литературе

Татар әдәбияты буенча район олимпиадасы биремнәре

(8-9нчы сыйныфлар)

1. Каюм Насыйринең “Әбүгалисинә” әсәре геройлары ил гизәргә нинди максат белән чыгып китәләр?

а) белем алу;

ә) дөнья күрү;

б) ял иту.

2. “Сүнгән йолдызлар” әсәренең авторы:

а) М. Фәйзи;  ә) Г. Камал; б) К. Тинчурин.

3. Г. Тукай нинди авылда туа?

а) Кырлай;   ә) Кушлавыч;  б) Сасна.

4. “Туган ягымның данлы кешеләре” темасына текст языгыз.   

ОТВЕТЫ

Татар әдәбиятыннан җаваплар

(8-9нчы сыйныфлар)

1. А

2. Б

3. Ә

Задания к районной олимпиаде по татарскому языку

Татар теле буенча район олимпиадасы биремнәре

(10-11нче сыйныфлар)

1. Өйгә кайткач, мәктәптә бирелгән өй эшләрен ничек башкарасың? Шуның турында 5-6 җөмләдән торган текст яз.

2. Җөмләләрдәге сүзләрнең кушымчаларын язып бетер.
1) Табигать... саклау - һәр кеше... бурычы.

2) Без... Татарстан... китәсебез килми.

3) Җырла... кыз... исеме - Әминә.

4) Без мәктәп... кил... җиттек.

5) Өй... кайткач, әни... шалтыратырга кирәк.

6) Яхшы белем алыр... теләсәгез, тырыш... укы... кирәк.

7) Мин Татарстан республи... Казан шәһәр... туганмын.

8) Экраннар... бар... фильм сугыш турында.

9) Китап кир... булса, китап... барырга кирәк.

10) Лена авыр... да, мәктәп... кил... .

3. Бирелгән сүзләрдән җөмләләр төзегез.

1) Малай, икенче, чыкты, белән, ягына, эте, урамның.
2) Кирәк, ял, тырышып, өчен, итәр, яхшы, эшләргә.

3) Урын, кеше, хатын-кызларга, өлкәннәргә, егет, бирергә, тиеш.

4) Без, җыюны, бик, урманда, яратабыз, җиләк.

5) Әнисе, чыршы, Гүзәлнең, кайтты, беркөнне, алып, матур.

4. Татарчага тәрҗемә ит.

1) Мы разве завтра в театр не идем?

2) Человек должен быть воспитанным.

3) Я на день рождения хочу пригласить своих друзей.

4) В этом году зима холодная, поэтому нужно помочь птицам. 
5) Приготовив уроки, собрался на улицу.

5. Русчага тәрҗемә ит.

1) Казан тарихи истәлекләргә бай.

2) Салих Сәйдәшев – татар халкының беренче профессиональ композиторы.

3) Дустымның татарча өйрәнәсе килә.

4) Компьютер артында озак вакыт утыру сәламәтлеккә зарарлы.

5) Телефоннан һәрвакыт әдәпле итеп сөйләшергә кирәк.

6. Бишәр тамырдаш сүз яз.

1) Юл 

2) Баш

3) Сүз

7. Тәрҗемә ит һәм фигыльләрнең юклык формасын яз.

1) барлыкка килә

2) катнашу

3) борчылса

4) хөрмәт итәргә

5) шалтыраттык

6) аралашкач

7) кызыксынып

8) ялгышканчы

9) җырлыйбыз

10) аңлагансыз

8. Песиегез югалуы турында 8-10 җөмләдән торган игълан языгыз.

ҖАВАПЛАР  (ОТВЕТЫ)

(10-11нче сыйныфлар)

1. Мисал өчен текст. (12 балл).
Мин мәктәптән сәгать икедә кайтам. Бераз ял итеп, ашап алгач, дәресләремне әзерләргә утырам. Мин башта бирелгән өй эшләре белән яхшылап танышам һәм авыррак өй эшләрен эшли башлыйм. Аргач, тагын бераз ял итеп алам. Ял иткәч, дәвам итәм. Язма эшләрне эшләп бетергәч, укырга бирелгән материалны укыйм.

2. Җөмләләрдәге сүзләрнең кушымчаларын язып бетерергә.

1) Табигатьне саклау – һәр кешенең бурычы. (3 б.)
2) Безнең Татарстаннан китәсебез килми. (3 б.)

3) Җырлаган (-учы) кызның исеме - Әминә. (2 б.)

4) Без мәктәпкә килеп җиттек. (3 б.)

5) Өйгә кайткач, әнигә шалтыратырга кирәк. (4 б.)

6) Яхшы белем алырга теләсәгез, тырышып укырга кирәк. (3 б.)

7) Мин Татарстан республикасы Казан шәһәрендә туганмын. (3 б.)

8) Экраннарда барган фильм сугыш турында. (2 б.)

9) Китап кирәк булса, китапханәгә барырга кирәк. ( 3 б.)

10) Лена авырса да мәктәпкә килгән (-де). (3 б.)

3. Бирелгән сүзләрдән җөмләләр төзәргә.

1) Малай эте белән урамның икенче ягына чыкты. (2 б.)

2) Яхшы ял итәр өчен тырышып эшләргә кирәк. (2 б.)

3) Егет кеше хатын-кызларга, өлкәннәргә урын бирергә тиеш. (2 б.)

4) Без урманда җиләк җыюны бик яратабыз. (2 б.)
5) Беркөнне Гүзәлнең әнисе матур чыршы алып кайтты. (2 б.)

4. Татарчага тәрҗемә ит.

1) Без иртәгә театрга бармыйбызмыни? (2 б.)

2) Кеше тәрбияле булырга тиеш. (2 б.)

3) Мин туган көнемә дусларымны чакырырга телим. (2 б.)

4) Быел кыш салкын, шуңа күрә кошларга ярдәм итәргә кирәк. (2 б.)

5) Дәресләрен әзерләп бетергәч (әзерләгәч), урамга чыгарга җыенды. (2 б.)

5. Русчага тәрҗемә ит.

1) Казань богата историческими памятниками. (1 б.)

2) Салих Сайдашев – первый татарский профессиональный композитор. (1 б.)

3) Моему другу (подруге) хочется выучить татарский язык. (1 б.)

4) Сидеть долго за компьютером вредно для здоровья. (1 б.)

5) По телефону всегда нужно разговаривать воспитанно (корректно). ( 1 б.)

6. Бишәр тамырдаш сүз яз.

1) Юл – юлчы, юллы, юлсыз, юлдаш, юлбашчы. (5 б.)

2) Баш – башлы, башлык, башсыз, башак, илбашы. (5 б.)

3) Сүз – сүзле, сүзсез, сүзчән, сүзлек, сүзлелек. (5 б.)

7. Тәрҗемә итәргә һәм фигыльләрнең юклык формасын язарга.

1) Барлыкка килә - возникает, образовывается – барлыкка килми. (2 б.)

2) Катнашу –участие – катнашмау. (2 б.)

3) Борчылса – если будет беспокоиться – борчылмаса. (2 б.)

4) Хөрмәт итәргә - уважать – хөрмәт итмәскә. (2 б.)

5) Шалтыраттык – позвонили – шалтыратмадык. (2 б.)

6) Аралашкач – пообщавшись – аралашмагач. ( 2 б.)

7) Кызыксынып – интересовавшись – кызыксынмыйча. (2 б.)

8) Ялгышканчы – до того как ошибиться – ялгышмаганчы. (2 б.)

9) Җырлыйбыз – поем – җырламыйбыз. (2 б.)

10) Аңлагансыз – поняли – аңламагансыз. (2 б.)

8. Игълан (мисал өчен).

14нче декабрьдә песием югалды. Ук бик матур, йомшак, тәртипле. Үзе кап-кара төстә, ә уң як колагы һәм койрык очы ак төстә. Шундый билгеләре булган песине тапсагыз яки күрсәгез, түбәндәге телефон номерына шалтыратсагыз икән: ... . Песиебезнең кушаматы “Йомшак”. Шулай эндәшкәч, ул йөгереп килә. Без аны бик яратабыз. Ярдәм итсәгез, бик рәхмәтле булыр идек.
Задания к районной олимпиаде по татарской литературе

Татар әдәбияты буенча район олимпиадасы биремнәре

(10-11нче сыйныфлар)

1. Тукай кайсы авылны туган авылым дип саный?
А) Кырлай

Ә) Кушлавыч

Б) Сасна

2. Профессиональ татар театрының беренче труппасы ничек аталган?

А) “Сәйяр”

Ә) “Нур”

Б) “Ширкәт”

3. Ә.Еникинең ана белән бала арасындагы чиксез мәхәббәтне чагылдырган әсәре:

 А) “Матурлык”

Ә) “Кем җырлады?”

Б) “Ялгыз каз”.

4. Татар әдәбиятында күренекле шәхесләргә багышланган әсәрләрне күрсәтегез. Сезгә кайсы аеруча ошады, ни өчен?

ОТВЕТЫ
Татар әдәбиятыннан җаваплар (10-11нче сыйныфлар)

1. А

2. А

3. А
